
Céard is Fiontar Sóisialta ann? 
 
 
 
 

Is ionann Fiontar Sóisialta agus fiontar a bhfuil d'aidhm leis 
toradh sóisialta, sochaíoch nó comhshaoil a bhaint amach 
seachas brabús a uasmhéadú d'úinéirí nó do 
scairshealbhóirí. 

 
Tugann an fiontar faoi na haidhmeanna atá aige a 
bhaint amach trí dhul i mbun trádála go seasta 
leanúnach trí earraí agus/nó seirbhísí a chur ar fáil agus 
trí athinfheistiú a dhéanamh ar bharrachas, ar mhaithe 
leis na haidhmeanna sóisialta a thabhairt i gcrích. 

 
Déantar é a rialú ar bhealach freagrach follasach agus tá sé 
neamhspleách ar an earnáil phoiblí. 

 
Má dhéantar é a fhoirceannadh, ba chóir don fhiontar na 
sócmhainní atá aige a aistriú chuig eagraíocht eile ag a 
bhfuil misean den chineál céanna. 

Réamhrá an Aire 

Tá ríméad orm an dara tuarascáil bhliantúil a fhoilsiú i leith chur i bhfeidhm an Bheartais 
Náisiúnta maidir le Fiontraíocht Shóisialta in Éirinn 2019-2022 lena gclúdaítear an tréimhse 
ón 1 Eanáir go dtí an 31 Nollaig 2021. Chonacthas dul chun cinn leanúnach sa dara bliain den 
bheartas maidir le cur chun feidhme agus is léiriú air sin an t-ardú suntasach a tháinig ar an 
bhfeasacht atá ar fhiontraíocht shóisialta agus é ag bailiú nirt de réir a chéile. 

 
Ba chor cinniúna é an beartas, a seoladh i mí Iúil na bliana 2019, d’fhiontraíocht shóisialta in 
Éirinn. Bhí an beartas sin ar an gcéad bheartas Rialtais ó bunaíodh an Stát a bhí dírithe ar an 
acmhainn iontach eacnamaíochta, shóisialta agus chomhshaoil a bhaineann le fiontraíocht 
shóisialta a fhorbairt agus a aithint. Chomh maith leis sin bhí sé ar an gcéad bheartas a 
d’fhoilsigh an Roinn Forbartha Tuaithe agus Pobail (RFTP) nuabhunaithe. 

 
Is beartas é do ré nua é an Beartas Náisiúnta maidir le Fiontraíocht Shóisialta, a 
gcomhlánaítear é le Pobail Inbhuanaithe Uilechuimsitheacha agus Cumhachtaithe: Straitéis 
Cúig Bliana chun Tacú leis an Earnáil Phobail agus Dheonach in Éirinn 2019-2024 agus an 
Straitéis Náisiúnta maidir le hObair Dheonach, 2021 – 2025. Leis an mbeartas, féachtar le 
timpeallacht chumasaithe a chruthú ina mbeifear in ann fiontraíocht shóisialta a fhorbairt, ó 
thaobh scála agus tionchair araon. Leagtar amach sa tuarascáil an dul chun cinn suntasach a 
rinneadh ó thaobh an beartas a chur i gcrích, dul chun cinn a bhí faoi threoir an RFTP i gcomhar 
le réimse leathan páirtithe leasmhara. 

 
Faoi gach ceann de na trí phríomhchuspóir a bhaineann leis an mbeartas – Aird a Chothú, 
Forbairt Acmhainne agus Comhleanúnachas Beartais - rinneadh dul chun cinn suntasach. Mar 
shampla, ceadaíodh Straitéis Feasachta nua chun béim a chur ar ról ríthábhachtach na 
bhfiontar sóisialta. Ar an mbealach céanna rinneadh infheistíocht phoiblí shuntasach chun 
fiontraíocht shóisialta a fhorbairt agus a neartú ar réimse bealaí, lena n-áirítear tríd an Scéim 
um Thionscnamh Múscailte Feasachta d'Fhiontair Shóisialta (TMFFS), an Ciste Tosaithe 
d’Fhiontair Shóisialta agus Scéim na nDeontas Beag Caipitiúil, atá maoinithe ag Ciste na 
gCuntas Díomhaoin. Tá sin sa bhreis ar an gCiste Forbartha Fiontraíochta Sóisialta. Cuireadh 
tacaíocht shuntasach ar fáil freisin tríd an gClár Seirbhísí Pobail (CSP), an Clár 
Uilechuimsitheachta Sóisialta agus Gníomhachtaithe Pobail (CUSGP) agus LEADER. 

 
Chun comhleanúnachas beartais a fheabhsú, leanann an RFTP de chomhoibriú a dhéanamh 
ar bhonn leanúnach ar fud an Rialtais d’fhonn aitheantas a thabhairt d’fhiontair shóisialta as 
an tionchar eacnamaíochta, sóisialta agus comhshaoil atá á imirt acu a bhaineann le raon 
leathan réimsí poiblí beartais. Bhí rannpháirtíocht shuntasach idirnáisiúnta ann freisin le 
comhlachtaí amhail an tAontas Eorpach, an Eagraíocht um Chomhar agus Fhorbairt 
Eacnamaíochta (ECFE) agus an Eagraíocht Idirnáisiúnta Saothair. 

De réir mar atá bliain deiridh an bheartais ag teannadh linn, táimid anois ag díriú ar an dul 
chun cinn atá déanta a athbhreithniú agus a neartú. Braitheann éifeachtacht an bheartais go 
príomha ar theagmháil agus ar rannpháirtíocht fhiúntach leis an réimse uile de pháirtithe 
leasmhara fiontraíochta sóisialta, lena n-áirítear eagraíochtaí agus líonraí tacaíochta. Ba 
mhaith liom mo bhuíochas a ghabháil le comhaltaí Ghrúpa Feidhmithe an Bheartais Náisiúnta 
maidir le Fiontraíocht Shóisialta (Grúpa Feidhmithe) agus le Foghrúpa na Straitéise Feasachta 
as a gcuid dúthrachta, maoirseachta agus ionchuir. Ba mhaith liom freisin aitheantas a 
thabhairt don iliomad cleachtóirí, tacadóirí, taighdeoirí agus urlabhraithe fiontraíochta 
sóisialta, atá ag tacú le forbairt an gheilleagair shóisialta ar bhonn laethúil ar fud na tíre. 

 
Ba mhaith liom mo bhuíochas a ghabháil leis na fiontair shóisialta ar fad a thaispeáin an 
fíorluach atá acu agus a thug cúnamh suntasach dá bpobail agus do gheilleagar na hÉireann 
le linn na bliana 2021 agus guím gach rath orthu amach anseo. Nuair a bhíonn fiontair 
shóisialta na hÉireann ag déanamh go maith, téann sé sin chun leasa na sochaí. 
 

      Heather Humphreys TD  
    An tAire Forbartha Tuaithe agus Pobail 

4 Samhain 2022 

1. Réamhrá 
D’fhoilsigh an RFTP an chéad Bheartas Náisiúnta maidir le Fiontraíocht Shóisialta in Éirinn, 
2019 – 2022, i mí Iúil na bliana 2019 agus seoladh an beartas sin leis an bhfís chun tacú le 
forbairt agus tionchar na fiontraíochta sóisialta in Éirinn. Chomh maith le cur síos a dhéanamh 
ar a bhfuil i gceist le bheith mar fhiontar sóisialta i gcomhthéacs na hÉireann, dírítear ar thrí 
phríomhchuspóir sa bheartas: 

 
1. Aird agus Tuiscint ar Fhiontraíocht Shóisialta a Chothú 
2. Fiontraíocht Shóisialta a Chothú agus a Neartú 
3. Comhleanúnachas Beartais Níos Fearr a Bhaint Amach 

Aithníodh arís an tábhacht a bhaineann le fiontraíocht shóisialta i gClár an Rialtais don bhliain 
2020, clár atá tiomanta do bheith ag cur le hobair leanúnach chun an Beartas Náisiúnta maidir 
le Fiontraíocht Shóisialta a chur i bhfeidhm1. Chun tacú leis an obair ríthábhachtach seo, lean 
an RFTP de theagmháil a dhéanamh le páirtithe leasmhara sa Rialtas agus ar fud an 
éiceachórais fiontraíochta sóisialta chun tuiscint an phobail i gcoitinne a fhorbairt agus chun 
tacú le héagsúlacht na n-eagraíochtaí fiontraíochta sóisialta a gcumas a bhaint amach. 

 
Tionóladh Grúpa Feidhmithe an Bheartais Náisiúnta maidir le Fiontraíocht Shóisialta (‘an 
Grúpa Feidhmithe’) i mí Nollag na bliana 2019 agus bhí an grúpa sin ríthábhachtach ó thaobh 
maoirseacht a dhéanamh ar chur i bhfeidhm foriomlán an bheartais agus comhairle a 
thabhairt ina leith. Ó foilsíodh an beartas, tá athrú as cuimse tagtha ar an gcomhthéacs ina 
raibh ar fhiontair shóisialta feidhmiú.  Tá Éire ag obair le tamall anuas chun aghaidh a thabhairt 
ar na dúshláin shuntasacha a tháinig chun cinn de dheasca phaindéim COVID-19, mar atá an 
chuid eile den domhan.  Leis an athrú radacach seo ar choinníollacha oibriúcháin, cuireadh 
dúshlán nach beag roimh fhiontair shóisialta, ach ag am céanna, cuireadh deis nach bhfacthas 
riamh cheana ar fáil dóibh. 

 
In ainneoin thionchar COVID-19 agus dúshláin phráinneacha eile roimh an tsochaí agus roimh 
an ngeilleagar, an t-athrú aeráide san áireamh, cuirtear béim fós ar phríomhchuspóirí an 
bheartais, agus d’fhéadfaí a rá go bhfuil na cuspóirí sin níos ábhartha anois ná mar a bhí riamh. 
D’aontaigh an RFTP chun dul i gcomhpháirtíocht leis an ECFE chun athbhreithniú a dhéanamh 
ar an mBeartas Náisiúnta maidir le Fiontraíocht Shóisialta atá ann cheana lena léirítear an 
mhian atá i bplean gnímh an AE chun dlúth-chomhpháirtíocht a bhaint amach le hinstitiúidí 
agus comhlachtaí eile an AE. 

 
D’fhoilsigh an AE an Plean Gnímh don Gheilleagar Sóisialta i Nollaig na bliana 2021. Ba dhíol 
mórtais d’Éirinn obair a dhéanamh sa phróiseas forbartha trí dhul i mbun idirghabhála le 
Sainghrúpa an AE ar an nGeilleagar Sóisialta, agus trí aighneacht ar leith a rinneadh tríd an 
gcomhairliúchán oscailte níos luaithe sa bhliain.  
 
 

                                                           
1 https://assets.gov.ie/19332/2fae274a44904593abba864427718a46.pdf 

Is é an Beartas Náisiúnta maidir le Fiontraíocht Shóisialta in Éirinn 2019 – 2022 go príomha a 
dhéanann eolas do chur chuige na hÉireann i leith an Phlean Gnímh don Gheilleagar Sóisialta, 
lena bhféachtar le fiontair shóisialta a fhorbairt mar chuid d’éiceachórais fiontraíochta agus 
geilleagair shóisialta níos leithne.  
 
Is éard is uaillmhian leis an bplean gnímh ná ionchur an gheilleagair shóisialta a uasmhéadú 
chuig aistriú glas agus aistriú digiteach, rud a léiríonn an t-ionchur méadaithe atá á dhéanamh 
ag fiontair shóisialta sa réimse seo amhail an geilleagar ciorclach. 

 
Struchtúr na Tuarascála 

Tugtar sonraí sa tuarascáil seo faoi na gníomhartha a rinneadh sa bhliain 2021 maidir le gach 
ceann de na 26 beart beartais ó mhí Eanáir go mí na Nollag. Rinneadh go leor den obair a 
cuireadh i gcrích i gcomhpháirt leis an RFTP agus le páirtithe leasmhara fiontraíochta sóisialta, 
ar cur chuige é sin a meastar gur cúinse tábhachtach é ó thaobh rath ar an obair maidir le 
héiceachóras fiontraíochta sóisialta atá láidir, bríomhar agus inbhuanaithe a fhorbairt in 
Éirinn. 

 
Tugtar sonraí sa tuarascáil seo ar an dul chun cinn a rinneadh ar chur i bhfeidhm beartais ón 
1 Eanáir go dtí an 31 Nollaig 2021. 

Cás-Staidéar 1 – An Mheitheal Rothar 

Fiontar Sóisialta atá ag obair chun cultúr rothaíochta a spreagadh agus a chothú i gCathair na 
Gaillimhe trí shaoráid agus mol sóisialta praiticiúil atá spreagtha go heiticiúil a bhunú, rud a spreagann 
pobal láidir agus a chuireann na tairbhí sláinte agus comhshaoil a bhaineann leis an rothaíocht chun 
cinn. 

 
Seoladh: Aonad 21-22, Ionad Siopadóireachta na Gaillimhe, Bóthar Áth Cinn, Co. na Gaillimhe 

 
An Chúis ar bunaíodh an Fiontar Sóisialta 
Creideann an Meitheal Rothar go bhfuil pobail a 
bhíonn ag obair le chéile riachtanach chun 
tabhairt faoi na dúshláin chomhshaoil agus 
shóisialta idir an t-athrú aeráide agus an cultúr 
caiteach. Creideann an fhoireann go láidir go 
bhfuil tábhacht ag baint le scileanna deisithe agus 
creideann siad nár cheart go mbeadh airgead mar 
bhac chun rothar sábháilte feidhmiúil a bheith 
agat. 

 
Ó thosaigh siad amach mar thionscadal de chuid 
Chumann Éiceolaíochta Ollscoil na hÉireann, 
Gaillimh sa bhliain 2012, tá siad ag reáchtáil 
ceardlanna ‘déan féin é’, rud a chuir ar chumas 
níos mó ná 3000 duine a rothar féin a dheisiú. 
Dheisigh siad níos mó ná 215 rothar a bheadh le 
scrapáil murach sin agus mhúin siad scileanna 
luachmhara meicnice rothaíochta do 12 oiliúnaí. 

 
Seirbhísí agus Earraí a cuireadh ar fáil 
Déantar obair dheisiúcháin agus cuirtear seirbhísí 
ar fáil i siopa na Meithle Rothar agus díoltar 
rothair, páirteanna agus oiriúintí nua agus 
athchúrsáilte. Ó bhí an bhliain 2018 ann, 
cinntítear leis an tionscnamh ReCycle Your Cycle, 
a bhfuil duaiseanna buaite aige, go ndeisítear 
agus go ndíoltar rothair a bheadh le scrapáil 
murach sin chun astaíochtaí carbóin agus 
acmhainní a shábháil chomh maith le modh 
iompair inacmhainne a chur ar fáil. 

 
Aois an Fhiontair: 9 mbliana 
Raon Ioncaim: 200K – 500K 
Raon Fostaíochta: 5 Oibrí Lánaimseartha, 1 Oibrí 
Páirtaimseartha, 9 Oibrí Dheonacha 
Láithreán Gréasáin: https://bikeworkshops.ie 
Físeán: https://youtu.be/DU7rKhawSkU 

2. Cuspóir Beartais a hAon - Aird agus Tuiscint ar 
Fhiontraíocht Shóisialta a Chothú 

Aird agus Tuiscint ar Fhiontraíocht Shóisialta a Chothú 
 

 
Cheadaigh an Grúpa Feidhmithe i gcomhar le páirtithe leasmhara fiontraíochta sóisialta 
Straitéis Feasachta d’Fhiontraíocht Shóisialta in Eanáir na bliana 2021. Cuireadh an obair ar 
fáil leis an tacaíocht ar conradh a fuarthas ó DHR Communications. Áirítear sa straitéis léarscáil 
páirtithe leasmhara, ar uirlis ríthábhachtach í do phleanáil cumarsáide agus lena leagtar 
amach an príomhlucht féachana a bhfuiltear le díriú air. Leanfar le hidirghabháil agus 
tacaíochtaí an RFTP sa réimse sin a threorú amach anseo. 

 
Mar thoradh ar an straitéis, seoladh an Scéim um Thionscnamh Múscailte Feasachta 
d’Fhiontair Shóisialta (TMFFS) atá maoinithe faoi Chiste na gCuntas Díomhaoin i Meán 
Fómhair na bliana 2021. Leis an scéim, cumasaítear fiontair shóisialta agus tacaítear le 
heagraíochtaí tuairimí a chur in iúl i leith múscailt feasachta agus ról a bheith acu sa mhúscailt 
feasachta. Leis an gciste cuireadh €680,000 ar fáil do 50 eagraíocht chun tionscnaimh 
múscailte feasachta a chur i gcrích a mhéadóidh an aird agus an tuiscint atá ar fhiontair 
shóisialta agus an acmhainn atá acu. D’eagraigh an RFTP roinnt Grodchúrsaí Múscailte 
Feasachta freisin do pháirtithe leasmhara fiontraíochta sóisialta. 

 

Bearta Beartais 

1. Oibriú go dlúth le páirtithe leasmhara fiontraíochta sóisialta chun Straitéis 
Feasachta a fhorbairt 
a chuirfeadh leis an aird agus an tuiscint ar fhiontraíocht shóisialta in Éirinn. 

 
2. Oibriú le páirtithe leasmhara chun eiseamláirí den dhea-chleachtas maidir le 

fiontair shóisialta a shonrú, a phróifíliú agus a scaipeadh, ionas go gcuirfear le 
tuiscint an phobail ar an tairbhe a dhéanann fiontair shóisialta don tsochaí agus don 
gheilleagar. 

 
3. Comhdháil fiontraíochta sóisialta a eagrú gach bliain do na páirtithe leasmhara ar 

fad chun deiseanna líonraithe a chur ar fáil, eolas a scaipeadh, dea-chleachtas a 
roinnt, agus eolas a dhéanamh do chur i bhfeidhm beartais agus d’fhorbairt 
beartais amach anseo. 

Agus an Beartas seo á chur i bhfeidhm, oibreoidh an Rialtas i gcomhar le páirtithe 
leasmhara fiontraíochta sóisialta chun aird agus tuiscint a chothú ar fhiontraíocht 
shóisialta in Éirinn. Déanfaidh an Rialtas, tríd an Roinn Forbartha Tuaithe agus Pobail, 
na nithe seo a leanas go háirithe: 

D’fhorbair agus sheol an RFTP nuachtlitir fiontraíochta sóisialta, SE News2, freisin chun eolas 
agus nuacht spéise a roinnt le páirtithe leasmhara fiontraíochta sóisialta ar fud na hÉireann. 
Leis an nuachtlitir sin, cuideofar an pobal fiontraíochta sóisialta a fhorbairt agus a neartú trí 
chás-staidéir, samplaí de dhea-chleachtas, agus na tacaíochtaí atá ar fáil a roinnt. 
 

Bunaíodh an Chomhdháil Náisiúnta Fiontraíochta Sóisialta mar imeacht suaitheanta bliantúil 
don Bheartas Náisiúnta maidir le Fiontraíocht Shóisialta, agus is iondúil go reáchtáiltear an 
chomhdháil sin ar Lá Idirnáisiúnta Fiontraíochta Sóisialta ar an tríú Déardaoin i mí na Samhna 
gach bliain. Leagtar amach an t-imeacht chun fóram a chruthú do chleachtóirí, tacadóirí agus 
lucht déanta beartas, aíonna idirnáisiúnta san áireamh, le go mbeidh siad in ann teacht le 
chéile chun taithí agus dea-chleachtas a roinnt agus chun plé a dhéanamh ar mar a bheidís in 
ann tosaíochtaí na hearnála a chur chun cinn le chéile. 

 
I bhfianaise shrianta sláinte poiblí COVID-19, reáchtáladh comhdháil hibride ar an láthair agus 
ar líne ar an 18 Samhain 2021. Ghlac níos mó ná 430 duine páirt san imeacht, a cuireadh ar 
siúl in Éiceapháirc Dhún Aill, ar fiontar sóisialta i gContae Phort Láirge é sin. Is é an tAire 
Forbartha Tuaithe agus Pobail, Heather Humphreys TD, a thug an t-eochairaitheasc. Ba é 
Todhchaí na Fiontraíochta Sóisialta in Éirinn atá ag Athrú téama na comhdhála. Díríodh sna 
comhphléití ar thodhchaí na fiontraíochta sóisialta in Éirinn agus ar ról na bhfiontar sóisialta 
sa gheilleagar ciorclach. Thug an tAire Stáit do Sholáthar Phoiblí, Ossian Smyth TD, aitheasc 
faoi Sholáthar Poiblí atá Freagrach go Sóisialta mar iolraitheoir luacha shóisialta, 
eacnamaíochta agus comhshaoil. 
 

                                                           
2 gov.ie - SE-News – Nuachtlitir d’Fhiontraíocht Shóisialta (www.gov.ie) 

 

https://www.gov.ie/en/collection/33fac-se-news-a-newsletter-for-social-enterprise/

Fiontair Shóisialta a Thionscnamh 
 

 
Tá Fiontair Shóisialta mar chuid thábhachtach d’éiceachóras fiontraíochta na hÉireann. Mar 
sin féin, tá béim theoranta á cur ar fhiontraíocht shóisialta ag gnáth-ghníomhaireachtaí 
fiontraíochta agus sa chóras oideachais le fada an lá. D’fhonn fiontair shóisialta 
nuathionscanta a chur chun cinn, sheol an RFTP, i gcomhar le Rethink Ireland, an Ciste 
Tosaithe d’Fhiontair Shóisialta i nDeireadh Fómhair na bliana 2021, ciste a fhaigheann 
tacaíocht ó Chiste na gCuntas Díomhaoin. Bunaíodh an ciste le díriú ar fhiontair shóisialta 
nuathionscanta, a mbíonn deacracht acu go hiondúil teacht ar ghnáth-thacaíochtaí d’fhiontair 
shóisialta. Leis an gciste, cuirtear tacaíochtaí saincheaptha ar fáil d’fhiontair shóisialta nach 
bhfuil ach ina dtús chun prionsabail láidre ghnó a leabú, tionchar sóisialta a imirt agus poist a 
chruthú.  Cuireadh €400,000 ar fáil do 25 fiontar sóisialta nuathionscanta sa bhliain 2021 leis 
an gciste sin.  

Bearta Beartais 

4. Bonn treise a chur faoin bhfiontraíocht shóisialta agus faoi fhiontair shóisialta 
nuathionscanta le cláir agus le tionscnaimh spriocdhírithe. 

5. Fiosrú a dhéanamh ar a bhfuil de scóip breise ag baint le modúil faoi fhiontraíocht 
shóisialta agus faoi fhiontair shóisialta sa chóras oideachais agus oiliúna ag gach 
leibhéal, agus ar an bhfiontraíocht shóisialta a chur chun cinn mar mhúnla 
inmharthana d'fhiontraithe agus nuálaithe sóisialta. 

6. Oibriú i gcomhar leis na forais oideachais agus taighde chun treisiú leis an 
bhforbairt ar an nuálaíocht shóisialta. 

Tá an Rialtas chun an méid seo thíos a dhéanamh, ag cur le roinnt tionscnaimh reatha a 
bhaineann le fiontraíocht shóisialta agus fiontair shóisialta nuathionscanta: 

Leanadh le comhoibriú an RFTP le Foróige sa bhliain 2021 agus tugadh isteach Modúl faoi 
Fhiontraíocht Shóisialta mar chuid den chlár Líonra do Mhúineadh na Fiontraíochta. Ghlac 
níos mó ná 5000 duine óg agus 120 múinteoir páirt sa mhodúl sa bhliain 2021. Leis an modúl 
seo, cuirtear deis iontach ar fáil chun fiontraíocht shóisialta a chur chun cinn mar mhúnla 
inmharthana d’fhiontraithe óga agus do nuálaithe sóisialta. Tá tuilleadh iarrachtaí ar bun chun 
na réimsí inar féidir fiontraíocht shóisialta a áireamh sa chóras oideachais agus oiliúna a 
scrúdú. 

 
Tá an RFTP tugtha do chláir ghnó teagaisc agus taighde fiontraíochta sóisialta a chur chun cinn 
agus do bheith ag tacú le comhoibriú éifeachtach le comhlachtaí oideachais agus taighde agus 
do bheith ag tacú le comhoibriú eatarthu. Reáchtáil líonra páirtithe leasmhara fiontraíochta 
sóisialta ó Institiúidí Ardoideachais dhá chruinniú den líonra sa tréimhse thuairiscithe. Tá 
miontuairiscí na gcruinnithe sin ar fáil ar www.gov.ie. 3 Leis an líonra cumasaítear cumarsáid 
maidir le forbairtí agus gníomhaíochtaí a bhaineann le fiontraíocht shóisialta agus le roinnt an 
dea-chleachtais ó thaobh teagaisc, taighde agus rannpháirtíocht pobail. 

 
Choimisiúnaigh an RFTP tuarascáil, An ról atá ag Beartas na hÉireann maidir le leas a bhaint 
as acmhainn na bhFiontar Sóisialta Tuaithe4 a d’fhoilsigh an Dr. Lucas Olmedo agus an Dr. 
Mary O’Shaughnessy, Scoil Ghnó Ollscoil Chorcaí, Coláiste na hOllscoile, Corcaigh. Tugadh 
aitheantas sa tuarascáil d’acmhainn na bhfiontar sóisialta tuaithe tairbhe a dhéanamh do níos 
mó ná réimse forbartha amháin. Tarraingníodh aird ar na bearnaí atá ann sa tacaíocht 
d’fhiontair shóisialta i gceantair thuaithe, agus ar an ngá atá le réimse scileanna níos éagsúla. 
Bhí moltaí na tuarascála ag teacht go ginearálta le príomhaidhmeanna an Bheartais Náisiúnta 
maidir le Fiontraíocht Shóisialta. Chuir an Dr. Lucas Olmedo an tuarascáil i láthair ag cruinnithe 
líonra na nInstitiúidí Ardoideachais maidir le fiontraíocht shóisialta agus ag cruinnithe an 
Ghrúpa Feidhmithe. 

 
 
 
 
 
 
 
 
 
 
 
 
 
 
 
 
 

                                                           
3 https://www.gov.ie/en/collection/5f196-summary-minutes-of-social-enterprise-higher-education-institute-hei-network/ 

4 gov.ie - Tuarascáil ar an Ról atá ag Beartas na hÉireann maidir le Leas a Bhaint as Acmhainn na bhFiontar Sóisialta Tuaithe 
(www.gov.ie) 

 

https://www.gov.ie/en/collection/5f196-summary-minutes-of-social-enterprise-higher-education-institute-hei-network/
https://www.gov.ie/en/publication/d3c95-the-role-of-irish-policy-in-unlocking-the-potential-of-rural-social-enterprises-report/
https://www.gov.ie/en/publication/d3c95-the-role-of-irish-policy-in-unlocking-the-potential-of-rural-social-enterprises-report/


13   

Cás-Staidéar 2 – An Club Dathanna 

Fiontar Sóisialta ar timpeallacht fháilteach ionchuimsitheach é do leanaí agus do dhaoine fásta chun 
iniúchadh a dhéanamh, chun bheith ag spraoi, chun nithe a cruthú agus chun bheith ag bogadh tríd 
an gcruthaitheacht agus na healaíona. 

 
Seoladh: Campas Bhaile an Ráithín, Sráid an Ghleanntáin, An tInbhear Mór, Co. Chill Mhantáin 

 
An chúis ar bunaíodh an Fiontar Sóisialta Spreag 
saol féin an úinéara Rachel Tyrell agus an taithí a 
bhí aici ar obair an Club Dathanna. Ó bhí triúr 
leanaí aici, thuig sí na tairbhí a bhain lena cuid 
scileanna cruthaitheacha agus a cuid oiliúna ar 
fholláine a úsáid sa bhaile lena leanaí féin agus ar 
mhaithe lena meabhairshláinte agus sláinte 
fhisiciúil féin. Bhí Rachel ag iarraidh an méid sin a 
roinnt lena pobal áitiúil i ndiaidh di a aithint go 
raibh easpa ranganna inacmhainne bunaithe ar 
shúgradh teiripeach, folláine agus an 
chruthaitheacht ann do dhaoine de gach aois agus 
cumas. 

 
Seirbhísí agus Earraí a cuireadh ar fáil 
Sa chlub, cuirtear ranganna, ceardlanna, 
imeachtaí, campaí agus cóisirí ar fáil do gach duine 
de gach aois. I measc na ranganna tá íoga do 
pháistí, leanaí agus daoine fásta, ranganna 
cearáité do leanaí agus daoine fásta, ranganna 
súgartha theiripigh le teiripeoir súgartha, 
ranganna súgartha chéadfaigh do thuismitheoirí 
agus naíonáin, grúpa súgartha pobail buail isteach, 
ranganna cruthaitheacha agus ealaíon do leanaí 
agus do dhaoine fásta, ranganna aireachais, 
ranganna aclaíochta, cóisirí breithlae agus 
imeachtaí séasúracha pobail. 

 
Aois an Fhiontair: >1 bhliain 
Raon Ioncaim: 0-50k 
Raon Fostaíochta: 1 Oibrí Lánaimseartha, 4 Oibrí 
Pháirtaimseartha, 2 Oibrí Dheonacha 
Láithreán Gréasáin: http://thecolourclub.ie/ 
Físeán: https://www.youtube.com/watch?v=72qNW1Ar4y8 

https://gbr01.safelinks.protection.outlook.com/?url=https://www.facebook.com/thecolourclub.ie&data=04|01|kate.foley%40tridentbc.ie|97cc4fd1c8a148e32d0208d904b3c8f3|8d47a962dfc549fd97f44e257c35fdfe|1|0|637545993770074126|Unknown|TWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0=|1000&sdata=DNbXJedZh4Nkvk4Yq/eV0OiAUFlWM7IdRA/NuN4Buaw=&reserved=0
http://www.youtube.com/watch?v=72qNW1Ar4y8

3. Cuspóir Beartais a Dó - Fiontraíocht Shóisialta a 
Chothú agus a Neartú 

Ceannaireacht agus Rialachas 
 

Tá sonraí foilsithe ag an RFTP ar www.gove.ie5 maidir le tacaíochtaí gnó agus airgeadais atá 
ar fáil d’fhiontair shóisialta. Faigheann an Roinn cúnamh ón nGrúpa Feidhmithe chun 
acmhainn chuimsitheach a chur ar fáil. Scaipeann an Roinn eolas go rialta freisin do pháirtithe 
leasmhara agus líonraí fiontraíochta sóisialta maidir le scéimeanna nua tacaíochta náisiúnta 
agus idirnáisúnta. 

 
Táthar ag leanúint den obair chun easnaimh a aithint agus chun aghaidh a thabhairt ar na 
heasnaimh sin, a d’fhéadfadh a bheith ann i dtacaíochtaí gnó atá ar fáil d’fhiontair shóisialta. 
Tá an RFTP i mbun oibre ar bhonn leanúnach ar fud an Rialtais lena chinntiú go bhfuil teacht 
ag fiontair shóisialta ar thacaíochtaí ábhartha agus chun aghaidh a thabhairt ar na baic atá 
roimh fhiontair shóisialta chun teacht ar na tacaíochtaí sin, roinnt tacaíochtaí a bhaineann le 
COVID-19 san áireamh. 

 
 
 
 
 
                                                           

5 3b0529ec-1465-4875-9b54-28a8d3dab341.pdf (www.gov.ie) 
 

Bearta Beartais 

7. Eolas maidir leis an gcúnamh taca gnó de chineálacha éagsúla atá ar fáil ag fiontair 
shóisialta a thiomsú agus a chur ar fáil, chomh maith le mionsonraí faoi sholáthraithe 
na mbeart cúnta sin. 

 
8. Easnamh ar bith a d'fhéadfadh a bheith i gceist maidir leis an gcúnamh taca gnó atá ar 

fáil ag fiontair shóisialta a thabhairt chun suntais agus oibriú ar easnamh den sórt sin 
a thabhairt isteach. 

 
9. Teacht níos fearr ar chomhairle agus tacaíochtaí chun tacú le fiontair shóisialta agus 

fiontraithe sóisialta a chur ar fáil - lena n-áirítear trí sheirbhísí caighdeánacha na 
nOifigí Fiontair Áitiúla de réir mar is cuí - chun a gcuid tograí gnó a fhorbairt. 

 
10. Oiliúint shainchóirithe a chur ar fáil d'fhiontair shóisialta i réimsí amhail pleanáil gnó, 

meantóireacht, ceannaireacht, cúrsaí rialachais, leathnú acmhainne, pleanáil 
airgeadais agus nuálaíocht digiteach a chuideodh leo feabhas a chur ar an acmhainn 
gnó chomh maith le scileanna ceannródaíochta agus rialachais. 

D'fhonn cur le tacaíochtaí gnó agus ceannaireachta d'fhiontair shóisialta, tá an Rialtas, i 
gcomhar leis na páirtithe leasmhara, chun: 

http://www.gove.ie/
https://www.gov.ie/pdf/?file=https://assets.gov.ie/232587/3b0529ec-1465-4875-9b54-28a8d3dab341.pdf&page=null

Rinne an RFTP cur i láthair, as féin, d’ionad bairr feabhais na hOifige Fiontair Áitiúil (OFÁ) chun 
feasacht a ardú ar fhiontair shóisialta agus ar na tacaíochtaí gnó atá ag teastáil uathu. Scaip 
an Roinn Fiontar, Trádála agus Fostaíochta meamram do gach OFÁ ar fud na tíre chun a mhíniú 
a bhfuil i gceist le fiontar sóisialta agus na tacaíochtaí atá ar fáil dóibh.  

 
Chun tacú tuilleadh le fiontair shóisialta, seoladh Scéim um Dheontais Chaipitil d’Fhiontair 
Shóisialta, atá maoinithe faoi Chiste na gCuntas Díomhaoin, i Lúnasa na bliana 2021. Is éard 
is cuspóir leis an scéim tacaíochtaí deontais caipitil a chur ar fáil chun cuidiú le fiontair 
shóisialta caiteachas beag caipitil a chlúdach amhail miondeisiúcháin, uasghráduithe, nó 
trealamh breise a cheannach. Is é líonra na gCuideachtaí Forbartha Pobail Áitiúil a riarann an 
scéim agus cuireadh maoiniú €1m ar fáil chun tacú le 120 fiontar sóisialta ar fud na tíre. 

 
Bhí tionchar fós ag paindéim COVID-19 ar fhiontair shóisialta sa bhliain 2021 ar roinnt bealaí 
éagsúla. Seoladh Clár Athghiniúna COVID-19 d’Fhiontair Shóisialta sa bhliain 2020 chun 
cuidiú le fiontair shóisialta teacht chucu féin arís tar éis an tionchair a bhí ag COVID-19 orthu 
agus chun a ngnólachtaí a chalabrú arís. Fuair an clár maoiniú breise €145,000 sa bhliain 2021 
agus mar thoradh air sin bhí maoiniú €945,000 ann san iomlán. Cheadaigh an RFTP an méid is 
mó solúbthachta agus ab fhéidir leis na cláir seo i bhfianaise shrianta COVID- 19. 

 
Cuireann an RFTP tacaíochtaí suntasacha ar fáil d’fhiontair shóisialta trí roinnt clár eile chomh 
maith lena n-áirítear an Clár Seirbhísí Pobail, CUSGP agus LEADER Tacaíonn ranna eile le 
fiontair shóisialta freisin lena n-áirítear clár KickStart na Roinne Dlí agus Cirt, a bhfuil sé mar 
aidhm leis níos mó fostaíochta a chur ar fáil do dhaoine a ciontaíodh i gcionta coiriúla. Sheol 
an Roinn Comhshaoil, Aeráide agus Cumarsáide Scéim Deontais Nuálaíochta an Gheilleagair 
Chiorclaigh in Aibreán na bliana 2021, a raibh béim ar fhiontair shóisialta mar chuid de. 

Teacht ar Airgead agus ar Mhaoiniú 
 

 
Tá sonraí foilsithe ag an RFTP ar www.gov.ie maidir le tacaíochtaí gnó agus airgeadais atá ar 
fáil d’fhiontair shóisialta. Faigheann an Roinn cúnamh ón nGrúpa Feidhmithe chun acmhainn 
chuimsitheach a chur ar fáil. Scaipeann an Roinn eolas go rialta freisin do pháirtithe leasmhara 
agus líonraí fiontraíochta sóisialta maidir le scéimeanna nua tacaíochta náisiúnta agus 
idirnáisúnta. 

 
Le COVID-19 cuireadh béim ar easnaimh áirithe sa tacaíocht d’fhiontair shóisialta, agus chomh 
maith leis sin cuireadh béim ar an ngá atá le tacaíocht bhreise shaincheaptha chun aghaidh a 
thabhairt ar an gcruatan a fulaingíodh de dheasca na paindéime. Mar aitheantas ar na 
dúshláin atá roimh fhiontair shóisialta, agus roimh an earnáil sheachbhrabúsach i gcoitinne, 
bhunaigh an RFTP Ciste Cobhsaíochta COVID-19, ar fiú €50m é, agus Ciste Éigeandála COVID-
19, ar fiú €1.7m é. Ceapadh na pacáistí sin, a cuireadh ar fáil idir na blianta 2020 agus 2021, 
chun aghaidh a thabhairt ar riachtanais fiontar sóisialta chomh maith le riachtanais grúpaí 
pobail agus deonacha. 

Bearta Beartais 

11. Na scéimeanna maoinithe éagsúla atá ar fáil d'fhiontair shóisialta ar leibhéil náisiúnta 
agus ar leibhéal an AE a chatalógú agus a chinntiú go bhfuil an fhaisnéis seo, agus 
sonraí ar mar is féidir teacht ar na scéimeanna, ar fáil go forleathan d'fhiontair 
shóisialta. 

 
12. Easnamh ar bith a d’fhéadfadh a bheith ann maidir leis na tacaíochtaí airgeadais atá ar 

fáil d’fhiontair shóisialta a thabhairt chun suntais, 
lena n-áirítear ag an gcéim thionscnaimh agus oibriú chun easnamh den sórt sin a 
thabhairt isteach. 

 
13. An deis a bhainfeadh le scéimeanna maoinithe de chineálacha nuálaíochta (inaisíoctha 

agus neamh-inaisíoctha) d'fhiontair shóisialta a fhiosrú, lena n-áirítear teacht maidir 
le Scéim an Aontais Eorpaigh um Fhostaíocht agus um Nuálaíocht Shóisialta (EaSI) 
maidir le maoiniú iasachtaí a chur ar fáil. 

 
14. An acmhainn atá ann infheistíocht bhreise ón earnáil phríobháideach a ghiaráil chun 

tacú le fiontair shóisialta a mhaoiniú a anailísiú agus a mheas, lena n-áirítear trí 
dhaonchairdeas agus tionscnaimh maidir le Freagracht Shóisialta Chorparáideach. 

 
               

D'fhonn teacht ar airgead agus ar mhaoiniú a fheabhsú d'fhiontair shóisialta agus ag cur 
leis na tacaíochtaí atá ann cheana, tá an Rialtas, i gcomhar leis na páirtithe leasmhara, 
h  

http://www.gov.ie/

Sa bhliain 2021 chuaigh Rethink Ireland, i gcomhar le Community Finance Ireland agus Ollscoil 
Chathair Bhaile Átha Cliath arna thacú ag Líonra Fhiontair Shóisialta na hÉireann, i mbun 
taighde ar fhorbairt na margaí airgeadais d’fhiontair shóisialta in Éirinn sa chreat maidir le clár 
píolótach um Fhostaíocht agus um Nuálaíocht Shóisialta (EaSI). Fiontair Shóisialta in Éirinn a 
Mhaoiniú - Modúil faoi Thionchar na hInfheistíochta & na hUllmhachta, arna mhaoiniú tríd an 
gCoimisiún Eorpach agus an clár EaSI, atá dírithe ar na hionstraimí airgeadais sóisialta is 
oiriúnaí a aithint chun tacú le fiontair shóisialta atá ag céimeanna éagsúla forbartha in Éirinn. 
Leanadh leis na pléití inmheánacha sa bhliain 2021 lena chinntiú go mbainfear an tionchar is 
mó as scéimeanna na roinne maidir le fiontair shóisialta. Leanadh le béim a chur sna pléití sin 
ar scéimeanna tacaíochta COVID-19 a chur in oiriúint chun fiontair shóisialta laistigh dá raon 
a áireamh, le hais eagraíochtaí pobail agus deonacha.  

 
Deiseanna Margaidh a Chumasú 

 

 

Glacann an RFTP páirt ghníomhach sa nGrúpa Comhairleach um Sholáthar Poiblí, ar grúpa 
tras-rialtais é (ar tugadh an Grúpa Comhairleach um Chúrsaí Sóisialta air roimhe seo) a 
thionóil an Oifig um Sholáthar Rialtais, trína gcuirtear chun cinn agus trína n-éascaítear 
cuimsiú cúrsaí sóisialta i dtionscadail maidir le soláthar poiblí, i gcomhréir le tosaíochtaí atá 
leagtha amach i gClár an Rialtais don bhliain 2020. Oibríonn an RFTP le fiontair shóisialta 
freisin chun liosta soláthróirí a chur i dtoll a chéile le go bhféadfadh an Roinn seirbhísí agus 
táirgí fiontar sóisialta a úsáid nuair is féidir. Tá an grúpa comhairleach ag ullmhú treoirlínte le 
haghaidh soláthar glas agus soláthar sóisialta. Táthar ag leanúint leis an gcomhoibriú idir an 
RFTP, an Roinn Dlí agus Cirt agus Pobal i réimse na hoiliúna soláthair phoiblí d’fhiontair 
shóisialta. 

 
 
 
 

Bearta Beartais 

16. Cuidiú le cothú acmhainne maidir le próisis soláthair i bhfiontair shóisialta trí 
cheardlanna agus bearta oiliúna a chur ar fáil. 

17. Oibriú le páirtithe leasmhara chun bealaí a aimsiú ina bhféadfaí feabhas a chur ar na 
deiseanna a bhainfeadh leis an slabhra soláthair gnólacht le gnólacht ag fiontair 
shóisialta agus sa soláthair poiblí. 

18. Cuidiú leis an lucht ceaptha beartas, tríd an nGrúpa Comhairleach um Chúrsaí Sóisialta, 
tuiscint níos fearr a fháil ar bhealaí inar féidir réimse an tsoláthair a úsáid chun 
aidhmeanna maidir leis an mbeartas sóisialta a chur chun cinn taobh istigh de na 
treoirlínte cuí maidir leis an soláthar poiblí. 

Chun go mbeadh teacht níos fearr ag fiontair shóisialta ar mhargaí, tá an Rialtas chun: 

Chun feasacht a mhúscailt ar fhiontair shóisialta agus rannpháirtíocht an phobail gnó i 
gcoitinne a chur chun cinn, chomhoibrigh an RFTP le Comhlachas Tráchtála na hÉireann chun 
catagóir nua a fhorbairt, is é sin Comhpháirtíocht le fiontar sóisialta, do na gradaim ghnó 
bhliantúla atá acu. Sa chatagóir seo, aithnítear barr feabhais as obair a dhéanamh le fiontar 
sóisialta comhpháirtíochta. Is féidir le gnólachtaí dul i gcomhpháirtíocht le fiontar sóisialta ar 
roinnt bealaí éagsúla, mar shampla, seachadadh tionscnaimh ar leith a mhaoiniú, taithí oibre 
a sholáthar do chliaint fiontair shóisialta, páirt a ghlacadh i bhfeachtas feasachta leis an 
bhfiontar sóisialta comhpháirtíochta, nó taithí oibríochta a chur ar fáil agus scileanna a 
chomhroinnt, a thacóidh le hobair an fhiontair shóisialta. 
 
Ba é William Fry buaiteoir na ngradam sa bhliain 2021. Chuir William Fry tacaíocht dlí agus 
neamh-dhlí saor in aisce ar fáil d’fhiontair shóisialta áitiúla agus ag an am céanna neartaigh 
siad an tábhacht agus an luach a bhaineann le hionchuimsiú. 
 
Foirm dlí 

 
D’fhoilsigh Rethink Ireland tuarascáil 6  ar Thaighde ar Fhoirm Dlí d’Fhiontair Shóisialta sa 
bhliain 2021. Rinneadh roinnt moltaí agus conclúidí sa tuarascáil ar mhaoinigh an RFTP í. Bhain 
siad sin leis an réimse foirmeacha agus stádais dlí atá ar fáil d’fhiontair shóisialta in Éirinn, 
chomh maith le breithmheas dúshlán atá roimh an earnáil. Fuarthas amach sa tuarascáil nach 
raibh an argóint faoi fhoirm dlí tiomnaithe sách láidir ag an tráth seo, ach tugadh ar aird go 
raibh tuilleadh soiléireachta de dhíth lena chinntiú gur ghlac fiontair shóisialta leis an bhfoirm 
dlí nó stádas dlí is oiriúnaí chun freastal ar na riachtanais atá acu. Tugadh ar aird freisin sa 
tuarascáil go bhféadfadh sé go mbeadh gá dul ar ais chuig an tsaincheist maidir le sainmhíniú 
ar fhiontraíocht shóisialta amach anseo. 
 

 
 
 
 
 
 
 
 

                                                           
6 854cf963-d36f-4d55-9801-bd62ca14a072.pdf (www.gov.ie) 

 

Bearta Beartais 

19. Tuilleadh taighde agus anailís a dhéanamh ar fheidhmiú na bhfiontar sóisialta 
laistigh de na struchtúir dlí atá ann cheana agus measúnú a dhéanamh ar an luach 
a d'fhéadfadh a bheith le foirm dlí faoi leith d'fhiontair shóisialta. 

Tá an Rialtas, i gcomhar le páirtithe leasmhara iomchuí, chun: 

https://www.gov.ie/pdf/?file=https://assets.gov.ie/215789/854cf963-d36f-4d55-9801-bd62ca14a072.pdf&page=null

Cás-Staidéar 3 – Ceanncheathrú Dhigiteach CLG 

Fiontar Sóisialta a bunaíodh le muintir ceantar tuaithe a chumasú le húinéireacht a ghlacadh ar a gcinniúint 
eacnamaíochta trí fhorbairt dhigiteach chomhoibríoch a dhéanamh trí úsáid a bhaint as uirlisí agus ardáin atá ar 
fáil go forleathan. 

 
Seoladh: Ionad Fiontraíochta Dhún Laoghaire, 101 Sráid Sheoirse, Dún Laoghaire, Co. Bhaile Átha Cliath 

 
An chúis ar bunaíodh an Fiontar Sóisialta D’fhás 
Eoin Costello, an Stiúrthóir Tionscadail do 
Cheanncheathrú Dhigiteach, suas ag obair i 
ngnólacht beag teaghlaigh ina bhaile dúchais, Dún 
Laoghaire. Bhí Eoin ag iarraidh bealach níos fearr a 
aimsiú le maireachtáil agus le hobair a dhéanamh, 
slí mhaireachtála a mbeadh an lorg carbóin is lú 
agus is féidir ag baint leis. 
Ó tharla go raibh Eoin in ann dul ar a rothar agus a 
mhac óg a fhágáil ag an scoil agus ansin dul ag obair 
i nDún Laoghaire leis na cineálacha gnólachtaí 
beaga, ar fhás sé suas leo, bhunaigh sé 
@DigitalDunLaoghaire sa bhliain 2016. 

 
Ba é a bhí mar sprioc leis ná infheistíocht a 
mhealladh agus eolas a thabhairt d’oibrithe sa 
bhaile agus uasoiliúint le huirlisí digiteacha a chur 
ar ghnólachtaí áitiúla ag an am céanna. Tá forbairt 
tagtha ar an tionscnamh ó shin i leith agus is 
ionann anois é agus an creat Pobail ina dtugtar Tús 
Áite do Chúrsaí Digiteacha. 

 
Seirbhísí agus Earraí a cuireadh ar fáil 
Tá dhá cholún gníomhaíochta ag an bhfiontar 
sóisialta. I Saotharlann Bheo na bPobal ina dtugtar 
Tús Áite do Chúrsaí Digiteacha, cruthaítear agus 
scrúdaítear creataí le tuiscint a fháil ar na huirlisí 
digiteacha agus an comhoibriú is éifeachtaí ó 
thaobh cianoibrithe, ceannaitheoirí tí, siopadóirí 
agus cuairteoirí a mhealladh chuig ceantair agus 
gnólachtaí beaga a dhigitiú.  In Acadamh na bPobal 
ina dtugtar Tús Áite do Chúrsaí Digiteacha, déantar 
cláir den obair chruthaithe a cuireadh i gcrích i 
Saotharlann Bheo na bPobal ina dtugtar Tús Áite do 
Chúrsaí Digiteacha, a gcuirtear ar fáil iad ar Zoom 
do phobail ar fud na hÉireann ar bhonn atrátha.  

 
D’éirigh leo tairiscint a fháil le déanaí ó Choimisiún 
Forbartha an Iarthair chun tús a chur le hobair 
dhian chun Pobail ina dtugtar Tús Áite do Chúrsaí 
Digiteacha a chruthú i roinnt ceantar i gConair 
Eacnamaíochta an Atlantaigh. 

Aois an Fhiontair: 5 bliana , Raon Ioncaim: 50K – 200K, Raon Fostaíochta: 1 Oibrí Lánaimseartha, 2 Oibrí 
Pháirtaimseartha, 10 Oibrí Dheonacha, Láithreán Gréasáin: https://www.digitalhq.ie 
Físeán: https://www.youtube.com/watch?v=nzzDwATMkEM 
 

4. Cuspóir Beartais a Trí - Comhleanúnachas Beartais níos Fearr a 
Bhaint Amach 

Ceangal le beartais náisiúnta agus idirnáisiúnta 
 

Leanann an RFTP de bheith ag tabhairt faoi iarracht rannpháirtíochta réamhghníomhaí le 
Ranna Rialtais eile chun aird a dhíriú ar an ról a bhí ag fiontair shóisialta chun beart a 
dhéanamh de bheartas an Rialtais i réimsí amhail cruthú fostaíochta, sláinte, oideachas, an 
comhshaol, an geilleagar ciorclach agus freagraí i leith COVID-19. Ar na samplaí, tá an Straitéis 
Fiontair Shóisialta agus Fostaíochta do na blianta 2021 – 2023, ‘Obair a dhéanamh chun a 
Athrú a dhéanamh’ ón Roinn Dlí agus Cirt,7 agus Scéim Deontais Nuálaíochta an Gheilleagair 
Chiorclaigh ón Roinn Comhshaoil, Aeráide agus Cumarsáide ar a raibh béim ar fhiontair 
shóisialta san áireamh. 

 

                                                           
7 https://www.workingtochange.ie/wp-content/uploads/2022/08/Working-to-Change-Social-Enterprise-and-Employment-Strategy-
2021- 2023-Web.pdf 

 

Bearta Beartais 

 
20. Teacht ar thuiscint níos fearr faoin gceangal idir réimsí beartais ar fud an Rialtais 

fiontair shóisialta a bhaineann le hábhar na bhfiontar sóisialta ionas go mbaintear 
comhleanúnachas breise maidir le fiontair shóisialta amach agus go gcuirtear le 
hacmhainn na bhfiontar sóisialta cion tairbhe a dhéanamh i ndáil le haidhmeanna 
beartais a thabhairt i gcrích. 

 
21. Cinntiú, tríd an Roinn Forbartha Tuaithe agus Pobail, go ndéanann an tír seo caidreamh 

dlúth maidir le cora nua sa bheartas maidir le fiontraíocht shóisialta ar an leibhéal 
idirnáisiúnta ionas gur féidir le hÉirinn tionchar a imirt ar an mbeartas idirnáisiúnta 
maidir le Fiontraíocht Shóisialta a thagann chun cinn agus, nuair a bhaineann le 
hábhar, gur féidir le fiontair shóisialta leas a bhaint as cúnamh taca idirnáisiúnta. 

22. Leanúint de chur leis an obair a dhéanann Comhairle na Breataine-na hÉireann maidir 
le fiontraíocht shóisialta, tríd an Roinn Forbartha Tuaithe agus Pobail. 

D'fhonn tacú le comhleanúnachas beartais níos fearr d'fhiontair shóisialta, tá an Rialtas 
chun: 

http://www.digitalhq.ie/
http://www.youtube.com/watch?v=nzzDwATMkEM
http://www.workingtochange.ie/wp-content/uploads/2022/08/Working-to-Change-Social-Enterprise-and-Employment-Strategy-2021-
http://www.workingtochange.ie/wp-content/uploads/2022/08/Working-to-Change-Social-Enterprise-and-Employment-Strategy-2021-

Déanann an RFTP ionadaíocht do Rialtas na hÉireann i Sainghrúpa an AE ar an nGeilleagar 
Sóisialta, a chuireann ardán ar fáil le dul i mbun oibre le forbairtí beartais an AE maidir le 
fiontraíocht shóisialta. Sheol an AE an Plean Gnímh don Gheilleagar Sóisialta i Nollaig na 
bliana 2021. 

 
Chuir an RFTP le forbairt an phlean gnímh trí dhul i mbun idirghabhála le Sainghrúpa an AE ar 
an nGeilleagar Sóisialta, agus trí aighneacht ar leith a dhéanamh trí chomhairliúchán oscailte. 
Le cur chuige na hÉireann i leith an Phlean Gnímh sin, déantar eolas go príomha don Bheartas 
Náisiúnta maidir le Fiontraíocht Shóisialta in Éirinn 2019 – 2022 trína bhféachtar le 
fiontraíocht shóisialta a fhorbairt mar chuid den fhiontraíocht níos leithne agus mar chuid 
d’éiceachórais an gheilleagair shóisialta. 

 

I measc chláir thacaíochta eile an AE a bhfuil an RFTP ag obair orthu lena chinntiú go gcuirfear 
fiontair shóisialta san áireamh, tá saoráidí maidir le téarnamh agus teacht aniar, an léargas 
sóisialta ar an gclár InvestEU, agus Cistí Sóisialta na hEorpa Móide chun tacú le fiontair 
shóisialta agus le nuálaíocht shóisialta. 

 
Cé is moite den AE, téann an RFTP i mbun oibre le hardáin idirnáisiúnta eile ar chúrsaí atá 
bainteach le fiontraíocht shóisialta agus leis an ngeilleagar sóisialta amhail Comhairle na 
Breataine-na hÉireann, an Eagraíocht Idirnáisiúnta Saothair, an Eagraíocht um Chomhar agus 
Fhorbairt Eacnamaíochta, agus na Náisiúin Aontaithe, lena n-áirítear ábhair ábhartha amhail 
comharchumainn, cearta sóisialta agus forbairt Inbhuanaithe. 

 
D’óstáil an RFTP imeacht fíorúil le Comhairle na Breataine-na hÉireann i Meán Fómhair na 
bliana 2021, imeacht inar cuireadh roinnt fiontair shóisialta ó cheann ceann na tíre i láthair. 
Áiríodh san imeacht comhphléití a d’óstáil an RFTP faoi mar a d’idirghníomhaigh fiontair 
shóisialta leis an Rialtas agus faoi mar a d’fhéadfadh lucht riaracháin Chomhairle na 
Breataine-na hÉireann comhoibriú a dhéanamh chun tacú le fiontraíocht shóisialta. Fuarthas 
aiseolas dearfach ó thoscairí agus ó fhiontair shóisialta faoin imeacht sin. 

 
Tá iniúchadh fós á dhéanamh ar dheiseanna suntasacha chun comhoibriú Thuaidh-Theas a 
fheabhsú i réimse na fiontraíochta sóisialta agus tá teagmháil agus comhoibriú leanúnach idir 
na comhrialtais Thuaidh-Theas agus páirtithe leasmhara fiontraíochta sóisialta. 

Sonraí agus Tionchar  

 

 

Iarrtar sa Bheartas Náisiúnta maidir le Fiontraíocht Shóisialta in Éirinn 2019-2022 timpeallacht 
chumasaithe a chruthú d’fhiontair shóisialta in Éirinn chun fás a dhéanamh agus chun cur le 
dul chun cinn sóisialta agus eacnamaíochta na hÉireann. Mar cheann de na gealltanais chun 
é sin a bhaint amach, táthar chun feabhas a chur ar bhailiú sonraí maidir le hoiread na 
fiontraíochta sóisialta a bhíonn ar siúl in Éirinn agus leis na réimsí ina bhfeidhmíonn fiontair 
shóisialta. Tá gá le sonraí ar earnáil na fiontraíochta sóisialta a bhailiú agus leis an tionchar 
eacnamaíochta agus sóisialta atá ag an earnáil sin a thuiscint go mion. Tháinig an méid sin 
chun cinn mar phríomhthéama ón bpróiseas comhairliúcháin agus ó thaighde a rinneadh sular 
foilsíodh an Beartas Náisiúnta maidir le Fiontraíocht Shóisialta. 

 
Tharla roinnt cruinnithe comhairliúcháin sa bhliain 2021 idir an RFTP, páirtithe leasmhara 
fiontraíochta sóisialta, an Coimisiún Eorpach agus an Eagraíocht um Chomhar agus Fhorbairt 
Eacnamaíochta maidir leis an gcéad chleachtadh bailithe sonraí bonnlíne náisiúnta a chur i 
bhfeidhm ar fhiontair shóisialta in Éirinn. D’aontaigh an RFTP le togra chun tús a chur le 
tairiscint oscailte ar bhailiú sonraí bonnlíne. Reáchtáil an RFTP próiseas soláthair oscailte chun 
é a dhéanamh níos ionchuimsithí do pháirtithe leasmhara fiontraíochta sóisialta iarratas a 
dhéanamh. 

 
Beidh an bailiú sonraí bonnlíne mar chur chuige comhoibríoch idir an RFTP agus an earnáil 
fiontraíochta sóisialta. Is ionann sin agus deis chun eolas barrthábhachtach a dheimhniú faoi 
fhiontair shóisialta in Éirinn. Leis sin, cuirfear an RFTP in áit níos fearr chun tacú leis an gcéad 
leagan eile den bheartas maidir le fiontraíocht shóisialta agus chun é sin a fhorbairt. 

 

 

 

Bearta Beartais 

23. Feabhas a chur ar bhailiú sonraí maidir le hoiread na fiontraíochta sóisialta a bhíonn 
ar siúl in Éirinn agus leis na réimsí ina bhfeidhmíonn fiontair shóisialta. 

 
24. Meicníochtaí a thabhairt chun cinn trína ndéanfar tionchar sóisialta agus 

eacnamaíochta na bhfiontar sóisialta a thomhas ar fud an réimse uile a bhaineann le 
fiontraíocht shóisialta. 

D'fhonn feabhas a chur ar na sonraí atá ar fáil maidir le fiontraíocht shóisialta, tá an 
Rialtas, i gcomhar le páirtithe leasmhara, chun: 

Leantar leis an tacaíocht don taighde i réimse na fiontraíochta sóisialta agus le tuiscint a chur 
chun cinn ar an tionchar a bhíonn ag fiontair shóisialta in Éirinn. Sheol an RFTP, i gcomhar leis 
an gComhairle um Thaighde in Éirinn, glao sa bhliain 2021 chun tabhairt faoi Chomhaltacht 
Fiontraíochta Sóisialta Iardhochtúireachta 2 bhliain. Mar a tharla i gcás iarrachtaí roimhe seo 
sa bhliain 2019 agus 2020 chun iarratasóir oiriúnach a aimsiú le tabhairt faoin gComhaltacht, 
ní raibh toradh sásúil ar an bpróiseas mar gheall ar chúinsí nach raibh aon neart ag an RFTP 
orthu. Choimeád an RFTP rannpháirtíocht leanúnach ar bun le páirtithe leasmhara na 
nInstitiúidí Ardoideachais chun deiseanna eile a phlé chun aidhmeanna an bheartais a chur 
chun cinn maidir le taighde ar fhiontraíocht shóisialta. 

 

 
Faigheann an Grúpa Feidhmithe, a thugann comhairle faoi chur i bhfeidhm an bheartais agus 
a dhéanann maoirseacht air sin, comhairle agus nuashonruithe rialta ón RFTP, ó Ranna Rialtais 
ábhartha, ó chomhlachtaí poiblí agus ó phríomhpháirtithe leasmhara freisin. Amhail an 31 
Nollaig 2021, bhí an Grúpa tar éis teacht le chéile ceithre huaire. Tá na miontuairiscí ó na 
ceithre chruinniú sin a reáchtáladh sa bhliain 2021 ar fáil don phobal ag  www.gove.ie.8 Tá 
liosta iomlán de chomhaltaí an Ghrúpa Feidhmithe, lena n-áirítear na téarmaí faoin 
rannpháirtíocht a bhí acu ar fáil in Aguisín 1. 
 

Ina theannta sin, bunaíodh Foghrúpa Straitéise Feasachta a raibh aidhm ar leith i gceist leis 
chun Straitéis Múscailte Feasachta maidir le Fiontraíocht Shóisialta a fhorbairt.  Bhí 
comhaltaí den Ghrúpa Feidhmithe agus roinnt páirtithe leasmhara seachtracha a raibh 
saineolas ábhartha acu mar chomhaltaí an fhoghrúpa seo. Is féidir teacht ar liosta iomlán de 
chomhaltaí an Fho-Ghrúpa in Aguisín 2. Chuir an Foghrúpa an Straitéis i láthair don Ghrúpa 
Feidhmithe a bhí ceadaithe in Eanáir na bliana 2021. Leis an straitéis, leanfar le hidirghabháil 
agus tacaíochtaí an RFTP sa réimse sin a threorú amach anseo. 

 
 
                                                           

8 https://www.gov.ie/en/collection/f1f28-summary-minutes-of-national-social-enterprise-policy-implementation-group-nsepig-meetings/ 
 

25. Grúpa Feidhmithe an Bheartais Náisiúnta maidir le fiontraíocht shóisialta a chur ar 
bun, faoi chathaoirleacht na Roinne Forbartha Tuaithe agus Pobail, ar a mbeidh 
ionadaithe ó Ranna Rialtais ábhartha eile, comhlachtaí poiblí agus páirtithe 
leasmhara i gcúrsaí fiontraíochta sóisialta. 

 
26. Nuashonruithe bliantúla a fhoilsiú maidir le cur i bhfeidhm an bheartais tríd an Roinn 

Forbartha Tuaithe agus Pobail nuair a bheidh siad breithnithe ag Grúpa Feidhmithe 
an Bheartais Náisiúnta maidir le Fiontraíocht Shóisialta. 

Bearta Beartais 

D'fhonn cur i bhfeidhm an Bheartais seo a chinntiú, tá an Rialtas chun: 

https://www.gov.ie/en/collection/f1f28-summary-minutes-of-national-social-enterprise-policy-implementation-group-nsepig-meetings/

Aithníonn an RFTP go mbeidh an bhliain 2022 ar an mbliain deiridh den chéad Bheartas 
Náisiúnta maidir le Fiontraíocht Shóisialta. Mar chuid den phróiseas chun beartas nua a 
leagan amach agus a fhorbairt, déanfar comhairliúcháin le páirtithe leasmhara fiontraíochta 
sóisialta agus le Ranna Rialtais eile lena chinntiú gur beartas arna cheapadh i gcomhar a 
bheidh ann. Faoi láthair, tá an RFTP ag luathchéimeanna an phróisis chun comhpháirtíocht a 
shocrú trí idirbheartaíocht leis an Eagraíocht um Chomhar agus Fhorbairt Eacnamaíochta 
chun athbhreithniú a dhéanamh ar an mbeartas atá ann cheana.  

Aguisín 1 – Comhaltas Ghrúpa Feidhmithe an Bheartais 
Náisiúnta maidir le Fiontraíocht Shóisialta amhail an 31 
Nollaig 20219 

 
1. An Roinn Forbartha Tuaithe agus 

Pobail (Cathaoirleach) 
An Dr. Andrew Forde, Príomhoifigeach 

2. An Roinn Fiontar, Trádála agus 
Fostaíochta 

Michael Clifford, Príomhoifigeach 
Cúnta 

3. An Roinn Dlí agus Cirt Therese Molyneux, Príomhoifigeach 
Cúnta, Beartas Ceartais Choiriúil 

4. An Roinn Comhshaoil, Aeráide 
agus Cumarsáide 

Gillian Devers, Príomhoifigeach Cúnta 

5. Cumann Lucht Bainistíochta Contae 
agus Cathrach 

Mary MacSweeney, Ceann na Roinne 
Forbartha Eacnamaíochta agus 
Fiontraíochta, Comhairle Cathrach Bhaile 
Átha Cliath 

6. Pobal Richard Deane, Ceann an Chláir 
Pleanála agus Forbartha 

7. Eagraíocht Tacaíochta maidir le 
Fiontraíocht Shóisialta 

Brendan Whelan, Príomhoifigeach 
Feidhmiúcháin, An Foras Airgeadais 
Shóisialta 

8. Eagraíocht Tacaíochta maidir le 
Fiontraíocht Shóisialta 

Eoghan Ryan, Rethink Ireland 

9. Eagraíocht Tacaíochta maidir le 
Fiontraíocht Shóisialta 

Chris Gordon, Príomhoifigeach 
Feidhmiúchán, Líonra Fhiontair Shóisialta 
na hÉireann 

10. Ainmní Crainn Taca Deonach agus Pobail 
maidir le Fiontraíocht Shóisialta 

Ivan Cooper, Stiúrthóir Beartais, The 
Wheel 

11. Ainmní Colúin C&V maidir le 
Fiontraíocht Shóisialta 

Bríd O’Brien, Ceann Beartais, Eagraíocht 
na hÉireann do Dhaoine 
Dífhostaithe 

12. Páirtí Leasmhar Fiontraíochta Sóisialta Tammy Darcy, Príomhoifigeach 
Feidhmiúchán, The Shona Project 

13. Páirtí Leasmhar Fiontraíochta Sóisialta Rónán Ó Dálaigh, Príomhoifigeach 
Feidhmiúchán, SEDCo/Thriftify 

14. Institiúid Ardoideachais An tOllamh Deiric O’Broin, Ceann na 
Fiontraíochta 
Sóisialta, Ollscoil Chathair Bhaile Átha 

                                                           
9 Nóta: Is é an tAire Forbartha Tuaithe agus Pobail a cheapann gach comhalta de Ghrúpa Feidhmithe an Bheartais Náisiúnta maidir le 
Fiontraíocht Shóisialta ar feadh théarma an Bheartais Náisiúnta maidir le Fiontraíocht Shóisialta d’fhonn leasanna na bhFiontar Sóisialta a 
léiriú. Níl aon luach saothair ag dul leo. Forchoimeádann an tAire an ceart chun comhdhéanamh an Ghrúpa a athrú ó am go ham chun an 
léiriú is mó a thugtar ar éagsúlacht leasanna na bpáirtithe leasmhara sa ghrúpa a choinneáil. 

Cliath 

15. Líonra Forbartha Áitiúla na hÉireann Larry O’Neill, Páirtíocht Chontae Átha 
Cliath 
Theas 

Aguisín 2 – Comhaltas an Fhoghrúpa Múscailte Feasachta 
amhail an 31 Nollaig 202110 

 
1. Tammy Darcy 

(Cathaoirleach) 
The Shona Project / Social Enterprise Republic of Ireland 

2. Ivan Cooper The Wheel 
3. Richard Deane Pobal 
4. Rónán Ó Dálaigh Social Enterprise Development Co 
5. Brendan Whelan An Foras Airgeadais Shóisialta 
6. Claire Downey Community Resources Network Ireland 
7. John Gallagher JG Consulting (thar ceann The Wheel) 
8. Caroline Gardner Quality Matters 
9. Chris Gordon Irish Social Enterprise Network (ISEN) 
10. Darren Ryan Social Entrepreneurs Ireland (SEI) 
11. Clodagh O’Reilly Príomhoifigeach Feidhmiúcháin ReCreate 
12. Richard Gavin An Roinn Forbartha Tuaithe agus Pobail 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

                                                           
10 Nóta: Is é Grúpa Feidhmithe an Bheartais Náisiúnta maidir le Fiontraíocht Shóisialta a cheadaíonn gach comhalta den Fhoghrúpa 
Múscailte Feasachta ar mhaithe leis an gcuspóir ar leith maidir le Téarmaí Tagartha an Fhoghrúpa a sholáthar. Níl aon luach saothair ag dul 
leo. 

